
YB Datuk Seri Dr. S. Subramaniam, Menteri 
Kesihatan telah merasmikan Klinik Desa 
Jambu Rias. Turut hadir ialah YBhg. 
Dato’ Dr. Haji Azman bin Haji Abu Bakar, 

Timbalan Ketua Pengarah Kesihatan Awam. 
Perasmian klinik desa tersebut akan memberikan 
manfaat kepada penduduk yang berada di kawasan 
tersebut untuk mendapatkan perkhidmatan 
kesihatan yang disediakan. Selain itu, YB Datuk Seri 

Dr. S. Subramaniam, turut menyampaikan 21 buah 
ambulans baharu kepada hospital dan klinik untuk 
seluruh negeri Pahang. YBMK berharap fasiliti yang 
disediakan semestinya akan memberikan impak yang 
besar kepada rakyat secara keseluruhannya demi 
memastikan kesihatan sentiasa menjadi keutamaan 
dalam kehidupan seharian.

Tarikh: 8 Februari 2018
Tempat: Bentong, Pahang

Majlis Perasmian
Klinik Desa Jambu Rias



Lawatan ke Pusat Pembedahan 
Katarak MAIWP

YAB Perdana Menteri, Dato’ Sri Mohd 
Najib Tun Razak yang telah melawat 
Pusat Pembedahan Katarak MAIWP 
di Hospital Selayang yang diiringi 

oleh YBhg. Datuk Dr. Noor Hisham Abdullah, 
Ketua Pengarah Kesihatan Malaysia. Pusat 
pembedahan ini adalah contoh kerjasama 
pintar yang strategik antara Majlis Agama 
Islam Wilayah Persekutuan (MAIWP) dan 
KKM. MAIWP telah menyumbang dana  
bagi perolehan dan pembangunan lot 
kedai di Jalan Ipoh tersebut untuk dijadikan 
pusat pembedahan rawatan harian serta 
menyediakan peralatan canggih untuk 
pembedahan katarak. Manakala KKM telah 
menyediakan pasukan kepakaran mata untuk 
memberikan perkhidmatan terbaik pada kadar 
sangat mampu milik bagi rakyat. Pesakit hanya 
perlu membayar RM103 untuk pembedahan, 
manakala pesakit kurang kemampuan adalah 
diberi rawatan percuma. YAB Perdana Menteri 
turut mengumumkan tambahan dana sebanyak 
RM3 juta bagi menyokong perkhidmatan sedia 
ada di pusat ini. 

Tarikh: 19 Februari 2018
Tempat: Selayang, Selangor

Majlis Sambutan Kepulangan Petugas Hospital Medan Malaysia 
Untuk Misi Bantuan Kemanusiaan Rohingya Di Cox's’ Bazar 

Bangladesh

YB Dato’ Seri Dr. Hilmi Haji Yahaya, Timbalan 
Menteri Kesihatan telah menyambut 
kepulangan para Petugas Hospital Medan 
Malaysia untuk Misi Bantuan Kemanusiaan 

Rohingya di Cox’s Bazar Bangladesh. Turut hadir 
ialah YBhg. Datuk Dr. Noor Hisham Abdullah, 
Ketua Pengarah Kesihatan (KPK). Kementerian 
Kesihatan Malaysia sentiasa menyokong usaha 
kemanusiaan apabila diperlukan dan akan bersiap 
siaga meneruskan misi seumpamanya pada masa 
akan datang.

Tarikh: 18 Februari 2018
Tempat: KLIA, Kuala Lumpur

Program Healthy Lifestyle
Run & Ride 2018

YBhg. Dato’ Seri Dr. Chen Chaw Min, Ketua 
Setiausaha (KSU) telah merasmikan 
Program Healthy Lifestyle Run & Ride 
2018. Turut hadir ialah YBhg. Dato’  Hasnol 

Zam Zam bin Ahmad, Timbalan Ketua Setiausaha 
Pengurusan (TKSUP) dan YBhg. Dato’ Dr. Haji 
Azman bin Haji Abu Bakar, Timbalan Ketua Pengarah 
Kesihatan Awam. Program tersebut telah diadakan 
bagi menanam sikap mementingkan kesihatan 
melalui aktiviti riadah dan bersukan. Program 
tersebut mendapat sambutan yang menggalakkan 
dan disertai pelbagai peringkat umur. 

Tarikh: 24 Februari 2018
Tempat: Taman Wetland, Putrajaya

Kem Nak Sihat 
Program 

YB Datuk Seri Dr. S. Subramaniam, Menteri 
Kesihatan telah merasmikan Program Kem 
Nak Sihat di Segamat yang merupakan 
program anjuran Pejabat Kesihatan Daerah 

Segamat. Program ini merupakan program jangkauan 
bagi menghebahkan kepada masyarakat mengenai 
aspek kesihatan. Program tersebut merupakan 
satu platform untuk menyokong perkhidmatan 
kesihatan dan sekaligus memberi pendedahan bagi 
merakyatkan penyampaian perkhidmatan kesihatan 
masyarakat.

Tarikh: 10 Februari 2018
Tempat: Segamat, Johor

Majlis Ramah Mesra Bersama Ahli Lembaga Pelawat Hospital 
dan Panel Penasihat Klinik Kesihatan selangor

YB Dato’ Seri Dr. Hilmi Haji Yahaya, Timbalan 
Menteri Kesihatan telah menyampaikan 
mock cheque Bantuan Tahunan 2018 
kepada ahli lembaga pelawat hospital 

dan panel penasihat klinik kesihatan Selangor. 
Penyampaian mock cheque tersebut sangat 
bermanfaat kerana dana yang disampaikan adalah 
bertujuan penyediaan dan penambahbaikan fasiliti 
kesihatan di hospital dan klinik kesihatan. Di samping 
itu, ianya dapat meningkatkan perkhidmatan 
kesihatan di pelbagai peringkat masyarakat demi 
kepentingan kesihatan masyarakat.

EDISi FERUARI 2018

Tarikh: 6 Februari 2018
Tempat: Selangor

YB Datuk Seri Dr. S. Subramaniam, Menteri Kesihatan telah 
merasmikan Majlis Pelancaran Kospen Active di Ibu Pejabat 
KKM. Turut hadir ialah YBhg. Dato’ Seri Dr. Chen Chaw Min, 
Ketua Setiausaha (KSU) dan YBhg. Datuk Dr. Noor Hisham 

Abdullah, Ketua Pengarah Kesihatan (KPK). Majlis tersebut bertujuan 
untuk memberikan kesedaran dan pendedahan kepada masyarakat 
Malaysia tentang cara meningkatkan tahap fizikal tubuh badan melalui 
penggunaan aplikasi BookDocActiv. Aplikasi tersebut menggunakan 
konsep permainan yang mengesan bilangan langkah harian individu 
dan memberikan hadiah kepada individu tersebut apabila berjaya 
mencapai tahap tertentu. Aplikasi tersebut telah dimuatnaik di App 
Store dan Google Play.

MAJLIS PELANCARAN
KOSPEN ACTIVE

Tarikh: 14 Februari 2018
Tempat: IPKKM, Putrajaya



YB Dato’ Seri Dr. Hilmi Haji Yahaya, Timbalan 
Menteri Kesihatan telah merasmian Program 
Mobile Community Transformation Centre. 
Perasmian program tersebut merupakan 

turut disertai oleh pelbagai agensi, NGO, rakyat 
jelata dan telah mendapat sambutan yang sangat 
menggalakkan daripada masyarakat. Program 
tersebut merupakan salah satu program NBOS yang 
dilaksanakan oleh kerajaan. Pelbagai aktiviti dan 
pameran kesihatan yang bertujuan mendedahkan 
masyarakat kepada aktiviti kesihatan. Program 
tersebut diharap memberikan impak yang berguna 
kepada masyarakat dan meningkatkan kesedaran 
masyarakat tentang kesihatan.

Perasmian Program
Mobile Community Transformation Centre

Tarikh: 5 Februari 2018
Tempat: Balik Pulau, Pulau Pinang



lawatan kerja ke sarawak

YB Datuk Seri Dr. S. Subramaniam, Menteri 
Kesihatan telah mengadakan lawatan kerja 
ke beberapa buah lokasi seperti klinik dan 
hospital di Sarawak iaitu Hosptal Umum 

Sarawak, Hospital Serian dan Klinik Kesihatan Balai 
Ringin, Serian. Turut hadir ialah YB Senator Datuk 
Prof.  Dr. Sim Kui Hian, Menteri Kerajaan Tempatan 
dan Perumahan Sarawak dan Dr. Jamilah Hashim, 
Pengarah Jabatan Kesihatan Negeri Sarawak. 
Lawatan tersebut bertujuan untuk meninjau fasiliti 
kesihatan dan YBMK berkesempatan beramah 
mesra bersama warga kerja klinik dan hospital dan 
juga para pesakit serta waris mereka.

Tarikh: 12 Februari 2018 
Tempat: Kuching, Sarawak

Hospital Serian

Klinik Kesihatan Balai Ringin, Serian

Hospital Umum Sarawak



YB Dato’ Seri Dr. Hilmi Haji Yahaya, Timbalan 
Menteri Kesihatan telah turun padang ke 
Program Misi Masuk Kampung. Para pelatih 
Institut Latihan Kementerian Kesihatan 

Malaysia (ILKKM) Sungai Petani yang terdiri daripada 
bahagian Kejururawatan dan Pergigian telah turut serta 
dan menyampaikan perkhidmatan kesihatan asas dari 
rumah ke rumah di kawasan Balik Pulau. Program 
tersebut mendapat maklum balas positif daripada 
penduduk kampung dan memberikan pengetahuan dan 
memupuk kesedaran tentang kepentingan penjagaan 
kesihatan kepada diri, keluarga dan masyarakat secara 
umumnya. Program tersebut merupakan inisiatif bagi 
mengesan risiko menghidap Penyakit Tidak Berjangkit 
(NCD) di peringkat awal selain membantu para jururawat 
pelatih meningkatkan kemahiran dan soft-skill mereka 
dalam menyampaikan perkhidmatan kesihatan kepada 
masyarakat.

MISI MASUK KAMPUNG
program

Tarikh: 5 & Februari 2018
Tempat: Balik Pulau, Pulau Pinang

Tarikh: 8 Februari 2018
Tempat: Bentong, Pahang

Lawatan Tapak Klinik Kesihatan Karak

YB Datuk Seri Dr. S. Subramaniam, 
Menteri Kesihatan telah mengadakan 
lawatan ke tapak klinik kesihatan 
Karak.Turut hadir ialah YBhg. Dato’ Dr. 

Haji Azman bin Haji Abu Bakar, Timbalan Ketua 
Pengarah Kesihatan Awam. YBhg. Datuk Seri 
S.  Subramaniam telah meninjau perkembangan 

semasa projek tersebut. Projek pembangunan 
klinik tersebut yang berjalan lancar dan 
dijangka disiapkan pada masa yang ditetapkan. 
Pembangunan Klinik Kesihatan Karak bakal 
menyediakan perkhidmatan kesihatan kepada 
penduduk setempat.

YBhg. Datuk Dr. Noor Hisham Abdullah, 
Ketua Pengarah Kesihatan Malaysia 
(KPK) telah dianugerahkan Fellowship 
Ad Hominem of  The Royal College of 

Surgeons of Edinburgh (RCSEd). YBhg. Datuk Dr. 
Noor Hisham telah menerima penganugerahan 
tersebut di Majlis Induksi di Edinburgh Scotland 
sekaligus mengukuhkan kedudukannya 
dalam rangkaian perubatan antarabangsa. 
Penganugerahan ad hominem fellow distinction 
merupakan penghormatan tertinggi dan 
pencapaian seumur hidup yang boleh dicapai. 
Penganugerahan tersebut juga melambangkan 
hasil sumbangan KPK dalam meningkatkan 
kesihatan negara melalui pelbagai pembaharuan 
dan inovasi kreatif serta kemajuan. Selain 
itu, KPK juga telah dilantik sebagai Lembaga 
Eksekutif Persatuan Pembedahan Antarabangsa 
(ISS) sebagai Konsortium Besar (2017-2021), 
menjadikannya orang Malaysia yang pertama 
dilantik ke Lembaga masyarakat antarabangsa 
berprestij tersebut. 

Tarikh: 3 Februari 2018
Tempat: Scotland

 Anugerah Fellowship
Ad Hominem of The 
Royal College of 
Surgeons of Edinburgh 
(RCSEd)

Majlis Pelancaran  One Health 
Antimicrobial Resistance 
Seminar & Launching of 
Malaysian Action Plan On AMR 
(MyAP-AMR)

Majlis Pelancaran  One Health Antimicrobial 
Resistance Seminar & Launching of 
Malaysian Action Plan On AMR (MyAP-
AMR) telah dirasmikan oleh YB Datuk 

Seri Dr. S. Subramaniam, Menteri Kesihatan 
bersama YB Dato’ Sri Shabery Cheek, Menteri 
Pertanian Industri Asas Tani. Turut hadir ialah YBhg. 
Datuk Dr. Noor Hisham Abdullah, Ketua Pengarah 
Kesihatan (KPK). Majlis tersebut bertujuan memberi 
kesedaran kepada rakyat berkaitan kepentingan 
penggunaan antibiotik secara bertanggungjawab 
demi menjaga kesihatan sejagat.

Tarikh: 27 Februari 2018
Tempat: Putrajaya



YBhg. Datuk Dr. Noor Hisham 
Abdullah, Ketua Pengarah Kesihatan 
(KPK) Malaysia telah dijemput untuk 
berkongsi cabaran, aspirasi dan 

transformasi penjagaan kesihatan negara 
bersama doktor, profesional kesihatan dan 
pentadbir bersekutu. Menurut KPK, KKM mesti 
berusaha ke arah sistem kesihatan bersepadu 
melalui kerjasama pintar, penggunaan ICT 
dan memanfaatkan potensi Digital Health 
dan Big Data yang pesat berkembang secara 
langsung menwujudkan ekosistem yang sihat 
yang menggalakkan gaya hidup sihat dan 
pencegahan penyakit. Inovasi merupakan 
keupayaan untuk melihat cabaran sebagai 
peluang dan bukan sebagai ancaman. Kita 
harus merangkul inovasi sebagai cabaran untuk 
melakukan sesuatu untuk menjadikannya lebih 
baik, lebih selamat, lebih cepat, lebih murah, 
dan lebih bijak tanpa menjejaskan kualiti 
penjagaan. YBhg. Datuk Dr. KPK menekankan 
masa depan penjagaan kesihatan akan 
didorong oleh kualiti kerja.

SESI INTERAKSI DAN DIALOG BERSAMA
WARGA PROFESIONAL KESIHATAN

Tarikh: 13 Februari 2018
Tempat: Institut Kesihatan Bangsar,
	     Kuala Lumpur



YBhg. Datuk Dr. Noor Hisham Abdullah, 
Ketua Pengarah Kesihatan (KPK)
Malaysia telah mempengerusikan 
Mesyuarat Lembaga Iklan Ubat (LIU). 

Berdasarkan mesyuarat tersebut, permohonan 
iklan ubat akan disemak oleh KKM dan akan 
dibincangkan untuk kelulusan. LIU wujud di 
bawah KKM untuk memberi kelulusan iklan dan 
memantau iklan promosi ubat dalam semua 
saluran seperti TV, Radio, Akhbar, Majalah, 
Billboard, Media Sosial, Laman Web, Blog dan 
lain-lain. Iklan produk kesihatan adalah dipantau 

dan dikawal selia untuk memastikan pembuat iklan 
atau pengilang/penjual produk tidak membuat 
iklan dengan tuntutan melampau atau boleh 
memberi mesej kesihatan yang mengelirukan 
pengguna. Iklan yang diluluskan oleh LIU akan 
mempamerkan nombor kelulusan iklan (cth: 
KKLIU1703/21009/A). Setiap kelulusan iklan 
promosi ubat oleh LIU mempunyai tempoh sah 
selama 2 tahun. Masyarakat dinasihatkan lebih 
peka terhadap produk ubat apabila membaca, 
mendengar atau menonton iklan berkaitan ubat 
dan produk kesihatan.

SESI INTERAKSI DAN DIALOG BERSAMA
WARGA PROFESIONAL KESIHATAN
Tarikh: 15 Februari 2018
Tempat: IPKKM, Putrajaya



EDISi januari 2018

https://www.facebook.com/kementeriankesihatanmalaysia/

https://twitter.com/KKMPutrajaya

https://www.instagram.com/kementeriankesihatanmalaysia/

Sidang redaksi e-Buletin KKM merakamkan 
setinggi-tinggi penghargaan dan  terima kasih 
kepada barisan pengurusan tertinggi KKM dan 
semua bahagian di KKM yang menjayakan 
penerbitan e-Buletin Edisi Februari 2018.

Sidang Redaksi e-Buletin KKM
Unit Komunikasi Korporat
Aras 4, Blok E7
Kementerian Kesihatan Malaysia, Kompleks E
Pusat Pentadbiran Kerajaan Persekutuan
62590 Putrajaya Malaysia.

Tel : 03-8883 3481 
Faks : 03-8888 6187

YBhg. Dato’ Seri Dr. Chen Chaw Min
Ketua Setiausaha
Kementerian Kesihatan Malaysia

